
 

Informaziuns davart il niev quen "Taxas fundamentalas da rumians" 

Igl 1. da schaner 2023 ei la nova lescha davart l'economisaziun dils rufids dalla vischnaunca 

Disentis/Mustér entrada en vigur. Ina midada essenziala da quella lescha ei la nova basa da 

facturar la taxa fundamentala da rumians. Cun incassar la taxa fundamentala tenor il regulativ 

da taxas digl onn 1999 eis ei ils davos onns buca pli stau pusseivel da cuvierer ils cuosts 

carschents dalla dismessa da rumians. Da niev vegn buc pli facturau ina taxa per habitaziuns, 

fatschentas, hotels ni ustrias, mobein pigl entir edifeci e quei analog alla taxa fundamentala 

dalla Regiun Surselva. 

 

La nova lescha davart l'economisaziun dils rufids ed il regulativ da taxas leutier ein publicai sin  

www.disentis.ch/downloads/spurtegl-virtual/leschas (720/721). 

 

  

Explicaziun dil niev quen  
 
Tariffa / Tarif 

La Regiun Surselva facturescha actualmein 0.17 promils dalla valur dalla segirada da baghetgs 

valetada (valeta nova). La tariffa communala munta a 0.14 promils tenor art. 1 dil regulativ da 

taxas tier la lescha davart l'economisaziun dils rufids.  

 

Datas da basa / Basisdaten 

Valeta nova tenor schazetg indexada / indexierter Neuwert 

La valeta nova tenor schazetg indexada vegn calculada sco suonda: 

Valeta nova dil baghetg tenor schazetg ufficial partida sils puncts d'index digl onn ch'il schazetg 

ei vegnius fatgs ga ils puncts d'index digl onn 2023 (136). La gliesta dils puncts d'index anfleis 

Vus dalla vart davos da quest scriver ni sin www.gvg.gr.ch/gvg-versicherung-praemien-index.  

 

Factur da producziun / Produktionsfaktor 

Il factur da producziun descriva il diever dil baghetg. Ina casa da habitar ha per exempel il 

factur da producziun 1, in baghetg administrativ in factur da producziun da 0.6.  

L'ordinaziun davart l'economisaziun regiunala dil rumien e las directivas per fixar ils facturs da 

producziun ein publicai sin la pagina d'internet dalla Regiun Surselva (www.regiun-

surselva.ch/recicladi/documents).   

 

Factur dil survetsch da rimnar / Sammeldienstfaktor 

Tier ina rimnada jamnila vegn quintau il factur dil survetsch da rimnar dad 1.0. 

Tier duas rimnadas ad jamna vala il factur dil survetsch da rimnar dad 1.5. 

 

Summa tenor schazetg valetada / Schätzwert gewichtet 

Cun multiplicar la valeta nova dil baghetg tenor schazetg indexada cul factur da producziun e 

cul factur dil survetsch da rimnar sa vegnir eruiu la summa tenor schazetg valetada.   

 

Ulteriur sclariment 

Sche Vus haveis damondas, supplichein nus Vus da scriver in mail a rgenelin@disentis.ch 

cun indicar la nr. d'assicuranza ni la numera dil quen. 

  

Secapescha astgeis Vus era s'annunziar per telefon 081 920 36 38 cun haver semtgau las 

suranumnadas informaziuns. 

 

 

Disentis/Mustér, ils 27 d'october 2023/rg 

